
ИТАЛЬЯНДЫҚ ШЕГІРТКЕ – ҚАУІПТІ ЗИЯНКЕСТІҢ БІРІ

Бекенова Ш.Ш.

Итальяндық шегірткелердің таралуы кезеңдік өзгерістерге ұшырайды.
Олардың үйірленуі кезінде бір шаршы метрде жүз және одан да көп
дернәсілдері болады. Үйірлі шегірткелердің сандары көбейген кезде,
алғашқыда дернәсілдердің жиынтығы, кейін олардан шегіртке табындары
пайда болады.Барлық шегірткелердің ұзынша денесі, секіруге қолайлы артқы
аяқтары, кеміргіш ауыздары, қатты дамыған алдыңғы кеудесі, жіңішке үстіңгі
қанаты, жалпақ, желдеткішке ұқсас жиналатын қанаттары болады. Жылына
бір ұрпақ береді. Олар ұрғашы шегірткенің арнаулы бөліп шығаратын сұйық
затымен қатайған топырақтан жасалған күбіршеде тың жерлерде,
жайылымдарда, құмдардың шетінде және т.б. жерлерде жұмыртқа күйінде
қыстайды [1]. Шегірткелер жұмыртқалардан әр мезгілде шығады. Дернәсіл
ересек шегірткелерге ұқсас болады, 30-40 күн дамиды. Даму кезеңінде
дернәсіл 4-5 рет түлеп, 4-5 жас өтеді. Дернәсілдер және ересек шегірткелер
әртүрлі өсімдіктерді зақымдайды: дәнді дақылдарды, майлы дақылдарды,
көкөністерді, жайылымдар мен шабындықтарды. Олар ауа райының
құрғақшылық кезінде, табиғи өсімдіктер күйіп кеткенде өте қауіпті болып
табылады. Тым көп көбейген жағдайда егістіктер мен жайылымдарға қатты
зиян келтіреді [2].

1-кесте – Итальяндық шегірткенің дернәсілдерін анықтау

олардың жер бетіндегі биомасса бөліктерін құртып жібереді. Шегірткелердің
көп жылдық динамикасында циклдік байқалады – қатты көбеюлері мен
депрессиялық жағдайлар кезектесіп отырады. Негізі итальяндық
шегірткелердің менің 2009 жылдан бергі бақылауым бойынша үш жыл сайын
ауысып отырады.Шегірткелерге қарсы күресу шараларын олардың сандарына
бақылау жасаудың нәтижесіне қарай пайдаланады. Алдын алу шараларының
маңыздысы - ерте көктемде шегірткелер табылған егістік танаптарды
бізтұмсықты дискілі тырмалармен, ал көп жылдық шөптерді тісті немесе
бізтұмсықты тырмалармен өңдеу. Сонымен бірге, танап аралықтарын,
танаппен шектесетін тың және егін егілмейтін жерлерді де өңдеу қажет.
Алматы облысы Қарасай ауданы ауыл шаруашылығы жерлеріндегі 2012
жылдың тексеру нәтижесі бойынша жоспар 10800 гектар жерді қарап, 7800
гектар жерінде итальяндық шегіртке анықталды оның ішінде экономикалық
зияндылық шегінен асқаны үш ауылдық аумақты қосқанда 4200 гектарды
құрады. (Кесте-1) Егін алқаптарында жою шаралары инсектицидтермен «ҚР
рұқсат етілген тізім» бойынша үйірлі шегірткелерге қарсы 5 дернәсіл/шаршы
метр болғанда жүргізіледі.Сонымен қатар итальяндық шегірткелерді тексеру
жұмыстары көктемде және күзде топырақты қазу арқылы күбіршектерін
анықтау үшін атқарылды.

Тексерулер нәтижесі бойынша 700 гектар ауыл шаруашылығы
жерлерінде барлығы күбірше 1 ш.м/саны 0,4 дана болса, жұмыртқа 1 ш.м/саны
7,5 дана анықталды.(2-кесте)
2-кесте – Итальяндық шегірткенің күбіршегіне тексеру

Барлығы: 700 700 0,4 7,5

Биылғы жылы табиғаттың туғызған қиындықтары ауыл
шаруашылығымен айналысатын шаруа қожалықтарына оңай соқпағандығына
аудандағы ауылшаруашылығымен байланысты мемлекеттік мекеме
мамандары болып, бірге куә болдық. Әсіресе, Жамбыл, Іле аудандарымен
көршілес жатқан Үлкен Алматы, Қарағайлы, Таусамалы, Үшқоңыр және
Елтай ауылдық аумақ қожалықтары, жаңбырсыз көктем қинап отырғанда
шегіртке қаптап, оның мөлшері ерекше көп болды. Республикалық және
облыстық бюджеттен бөлінген көмектің арқасында алдын ала
«Республикалық фитосанитарлық диагностика және болжамдар әдістемелік
орталығы» болжаған 4200 га ауыл шаруашылығы жерлеріне химиялық өңдеу
жұмыстары атқарылды. Құрғақшылықтың салдарынан өспей тұрған егін мен



шөпке және басқа аталмаған ауылдық аумақтардың жерлеріне шегірткенің
көшіп кетуіне жол берілген жоқ.

2011 жылы ауданның ішіндегі ауылдық аумақтардың ауылшаруашылық
жерлерінде, шегірткелердің дернәсілдерінің кішкене кезінде 9030 га жерге
химиялық өңдеу жұмысы жасалған, соның көмегі болуы керек, биылғы жылы
ауданның ішінде шегірткенің мөлшері экономикалық зияндылық шегінен
асуы аса көп болған жоқ.Осындай табиғаттың тосын «сыйына» қарсы шаруа
қожалықтарының химиялық препараттар алып қамданып отыруларына кеңес
берер едік [3]. Өйткені, биылғы жылы жоғарыда аталған ауылдық аумақтарға
көршілес аудандардан шегірткелер ұшып келіп жұмыртқа салып кеткен
жағдайда, келесі жылы көбейіп кету қаупі болады.

